
					এই পাতাটির মুদ্রণ সংশোধন করা প্রয়োজন। 
डब्रिड-ख्वभe ।
জটাজুটবিভূষিত মহাদেব করাধূত ফণীর ফণার উপর ঈষৎ বক্রনয়নে হাস্তদৃষ্টি করিতেছেন, তাহার শিরোভূষণ নরকপাল ও বিম্বপাত্র। এই ত্ৰিমূৰ্ত্তি হইতে প্রাচীন শিল্পনৈপুণ্যের সবিশেষ পরিচয় পাওয়া যায়। ত্ৰিমূৰ্ত্তির উভয় পার্শ্বে দুইটি ১২ ও ১৩ ফুট দীর্ঘ প্ৰস্তর নিৰ্ম্মিত দ্বারপাল দণ্ডায়মান আছে। ব্ৰহ্মার বক্ষস্থিত অলঙ্কারগুলির নূতনত্ব ও নিপুণতা নয়নরঞ্জক বটে।
ত্ৰিমূৰ্ত্তির দক্ষিণপার্শ্বে অৰ্দ্ধনারীশ্বর বা অৰ্দ্ধেক পুরুষ অৰ্দ্ধেক স্ত্রী মূৰ্ত্তি প্রতিষ্ঠিত। বামাৰ্দ গৌরীদেবীর, দক্ষিণাৰ্দ্ধ মহাদেবের মূৰ্ত্তি । ইহার সম্মুখে নন্দী বা শিবের বাহন বৃষের মূৰ্ত্তি স্থাপিত। মহাদেব চতুৰ্হস্তের এক হস্ত নন্দীর শৃঙ্গোপরি স্থাপন করিয়াছেন। এই মূৰ্ত্তির দক্ষিণদিকে ব্ৰহ্মা শতদল নিৰ্ম্মিত সিংহাসনের উপর বসিয়া আছেন, সিংহাসনের নীচে পাঁচটি হাস তাহা ধারণ করিয়া আছে । বামদিকে গরুড় বাহন বিষ্ণু, গরুড় এক্ষণে ছিন্ন মস্তক। পশ্চাৎ দিকে ঐরাবতারোহণে ইন্দ্ৰ আসীন, উৰ্দ্ধদিকে ও পশ্চাৎ দিকে অসংখ্য দেবদেবী ও ঋষিগণের মূৰ্ত্তি বিরাজিত। প্রত্যেক মূৰ্ত্তির গঠন কৌশল হইতেই শিল্পীগণের ধৈৰ্য্য সহিষ্ণুতাও শিল্পনৈপুণ্যের পরিচয় পাওয়া যায়। যেরূপ ভাবে খোদিত করিলে স্বাভাবিক হইবে এবিষয়ে যে তাহদের বিশেষ যত্ন ও অধ্যবসায় ছিল তাহা সহজেই অনুমান করা যায়।
DDDD BBD S BDD BDB D DBBBD DBBDBB DB
বিরাজিত, শিব মূৰ্ত্তি ১৬ ফিট এবং পাৰ্বতীর মূৰ্ত্তি ১২ ফিট উচ্চ, শিবের মস্তকোপরি গঙ্গা, যমুনা ও সরস্বতীর তরঙ্গায়িত সুষমা অঙ্কিত, শিবমূৰ্ত্তি দণ্ডায়মান, তাহার চারি বাহু, এক বাহু একজন পিশাচের অঙ্গোপরি ন্যস্ত তাহাতে সে অবনত হইয়া পড়িয়াছে। শিবের দক্ষিণ দিকে র্তাহার অন্যান্য অনুচর ভূত, প্ৰেত, পিশাচ ইত্যাদি অনুচরগণ, ইহার উপরে ব্ৰহ্মা ও শিবের মধ্য খানে ঐরাবতোপরি ইন্দ্রদেব, ঐরাবত যেন হাঁটুগাড়িয়া বসিতেছে। এরূপ ভাবে খোদিত। ভগবতী বা পাৰ্বতীদেবী শিবের দিকে একটু কুকিয়া পড়িয়া এক পিশাচীর হাতে ভর দিয়া দণ্ডায়মানা । ইহার উপরে গরুড়াসীন বিষ্ণু, গরুড়ের গলায় মালার আকারে একটা সৰ্প দোলায়মান। ‘’ ৷ . . . .
অৰ্দ্ধনারীশ্বর ।
শিবপাৰ্ব্বতী ।

	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

